
ᓇᓗᓇᐃᕐᓯᒋᐊᕈᑦ 
ᐃᓛᒃᑯᑦ 17 ᓄᓘᔮᓕᕆᓂᕐᒥ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ ᐊᖏᕈᑎᓂᑦ (ᐊᖏᕈᑏᑦ) 

ᐋᖅᑮᔭᕆᐊᖃᖅᑎᑦᑎᓯᒪᒻᒪᑦ ᐆᒪᔪᓕᕆᓂᕐᒧᑦ ᐊᑭᓕᐅᓯᐊᔅᓴᓂᑦ ᑮᓇᐅᔭᓂᑦ. ᒪᓕᑦᑐᒋᑦ ᐊᖏᕈᑏᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

(ᑲᑐᔾᔨᖃᑎᒌᖏᑦ) ᑲᒪᒋᔭᔅᓴᖃᕐᖓᑕ ᐊᐅᓚᑦᑎᓂᕐᒥᒃ, ᐋᖅᑭᔅᓱᐃᓂᕐᒥᒃ ᐊᒻᒪᓗ ᐸᐃᑉᐹᓕᕆᔾᔪᑎᖃᕐᓂᕐᒥᒃ ᐆᒪᔪᓕᕆᓂᕐᒧᑦ ᐊᑭᓕᐅᓯᐊᔅᓴᓂᑦ 

ᑮᓇᐅᔭᓂᑦ. ᒪᓕᒐᐃᑦ ᐱᓇᓱᐊᖅᑐᓄᑦ ᐊᒻᒪᓗ ᐱᓇᓱᐊᕈᑏᑦ ᑎᑎᕋᕐᕕᔅᓴᐃᑦ ᑎᑎᕋᖅᑕᐅᓯᒪᒻᒪᑦ ᒪᓕᑦᑕᐅᖃᑦᑕᓂᐊᖅᑐᑎᒃ 

ᑲᔪᓯᑎᑦᑎᕙᓪᓕᐊᑎᓪᓗᒋᑦ ᐆᒪᔪᓕᕆᓂᕐᒧᑦ ᐊᑭᓕᐅᓯᐊᔅᓴᓂᑦ ᑮᓇᐅᔭᓂᑦ.     

ᑮᓇᐅᔭᑦ ᐋᖅᑭᑦᑕᐅᓯᒪᔪᑦ ᐊᑭᓖᒍᑎᔅᓴᐅᒍᒫᕐᓂᐊᖅᑐᑎᒃ ᓱᓇᐃᕈᑎᑎᑕᐅᓂᖏᓐᓄᑦ ᐃᓄᐃᑦ ᖃᓄᐃᑦᑐᖃᖅᑐᒥᓂᐅᑎᓪᓗᒍ ᓄᓘᔮᓕᕆᓂᖅ 

ᐱᔾᔪᑎᒋᓪᓗᒍ ᑕᐃᒫᒃ ᑭᓯᐊᓂᐅᓕᖅᑎᓪᓗᒍ. ᖃᓄᐃᒍᑕᐅᔪᖅ ᑕᐃᒪᐃᑎᑕᒥᓂᐅᑉᐸᑦ ᐃᖅᑲᓇᐃᔭᕐᓂᖏᓐᓄᑦ ᐅᕝᕙᓘᓐᓃᑦ ᐱᓕᕆᓂᖏᓐᓄᑦ 

ᓄᓘᔮᓕᕆᓂᕐᒥ ᐊᒻᒪᓗ ᐊᓯᐅᔨᑎᑕᒥᓂᐅᓗᑎᒃ ᐆᒪᔪᓂᑦ ᐅᕝᕙᓘᓐᓃᑦ ᓱᕋᑦᑐᖃᕐᓂᖅᑲᑦ ᓱᓇᒃᑯᑖᖏᓐᓂᒃ ᐅᕝᕙᓘᓐᓃᑦ ᐸᕝᕕᓴᑦᑕᐅᓂᖅᑲᑕ 

ᐊᖑᓇᓱᒋᐊᕐᓯᒪᑎᓪᓗᒋᑦ.    

ᒪᓕᒐᐃᑦ ᐱᓇᓱᐊᖅᑐᓄᑦ ᓇᓗᓇᐃᕐᓯᓯᒪᔪᑦ ᐱᐅᓯᕆᖃᑦᑕᓂᐊᖅᑕᖏᓐᓂᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᐊᐅᓚᑦᑎᓗᑎᒃ ᑮᓇᐅᔭᓂᑦ.    

ᐱᓇᓱᐊᕈᑏᑦ ᑎᑎᕋᕐᕕᔅᓴᐃᑦ ᑐᑭᓯᐅᒪᔾᔪᑎᔅᓴᖅᑕᓖᑦ ᑲᑐᔾᔨᖃᑎᒌᒃᑯᑦ ᑐᔅᓯᕋᕋᔭᕐᖓᑕ ᐱᓇᓱᐊᕈᒻᒥᑦ ᑐᓂᓯᕕᐅᑎᓯᒪᑎᓪᓗᒋᑦ.  

ᐃᑲᔪᖅᑕᐅᔭᕆᐊᖃᕈᕕᑦ ᐅᕝᕙᓘᓐᓃᑦ ᖃᓄᑐᐃᓐᓇᖅ ᐊᐱᖅᑯᑎᔅᓴᖃᕐᓂᕈᕕᑦ ᐃᓱᒪᕐᓱᑎᐊᕐᓗᓯ ᐅᖃᕐᕕᖃᖃᑦᑕᕆᔅᓯ 

ᐊᖑᓇᓱᑦᑐᓕᕆᔨᒃᑯᓐᓂ, ᐅᕝᕙᓘᓐᓃᑦ, ᑲᑐᔾᔨᖃᑎᒌᒃᑯᓐᓂ ᑐᓴᐅᒪᖃᑦᑕᐅᑎᓂᕐᒧᑦ ᑐᖅᑲᑕᕐᕕᒻᒥᑦ (ᑲᑐᔾᔨᖃᑎᒌᒃᑯᑦ ᑐᓴᐅᒪᑎᑦᑎᔨᖓᓐᓂᒃ). 

ᐹᕕᓐᓛᓐᑯᑦ ᓄᓇᓕᓐᓂᑦ ᑐᓴᐅᒪᖃᑦᑕᐅᑎᓂᕐᒧᑦ ᑐᖅᑲᑕᕐᕕᖓᑦ (BCLO) ᐅᖃᕐᕕᐅᒍᓐᓇᕐᒥᔪᖅ ᐃᑲᔪᖅᑕᐅᒍᒪᔪᓄᑦ. 

ᐅᖃᖔᕈᓐᓇᕆᓪᓗᑎᓪᓗ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᐊᓪᓚᕝᕕᖓᓐᓄᑦ ᐅᖄᓚᓗᑎᑦ.  

ᐱᓇᓱᐊᖃᑕᐅᔪᓐᓇᕐᓂᖅ ᐊᒻᒪᓗ ᖃᖓᒃᑯᑦ ᐱᓇᓱᐊᕐᕕᓴᐅᒻᒪᖔᖅ 

ᑮᓇᐅᔭᑦ ᑐᕌᖓᒻᒪᑕ ᐊᑭᓕᐅᑕᐅᒍᒫᕐᓂᐊᖅᑐᑎᒃ ᐊᓯᐅᔨᓯᒪᔪᖃᖅᑎᓪᓗᒍ ᑭᓯᐊᓂ ᖃᓄᐃᑦᑐᖃᖅᑐᒥᓂᐅᑎᓪᓗᒍ ᑕᐃᒫᒃ 

ᑭᓯᐊᓂᐅᓕᖅᑐᒥᓂᐅᑎᓪᓗᒋᑦ. ᖃᓄᐃᓐᓂᒥᐅᔪᖅ ᓱᓕᔪᕆᔭᐅᑉᐸᑦ ᑕᐃᒪᐃᑎᑕᐅᒥᓂᐅᒋᐊᔅᓴᖓᓂᒃ ᓄᓘᔮᓕᕆᓂᕐᒥ 

ᐊᐅᓚᓂᐅᔪᓄᑦ ᐊᒻᒪᓗ ᐊᓯᐅᔨᑎᑕᐅᓐᓂᖅᑲᑕ ᐆᒪᔪᓂᑦ, ᐅᕝᕙᓘᓐᓃᑦ ᓱᕋᑦᑕᐅᔨᐊᖃᕐᓂᖅᑲᑕ ᓱᓇᒃᑯᑖᖏᓐᓂᒃ, 

ᐊᑲᐅᓈᕐᓯᒪᒍᓐᓃᖅᑎᑕᒥᓂᐅᑎᓪᓗᒋᑦ ᓄᓇᑖᖃᑕᐅᓯᒪᔪᑦ ᑎᓕᐅᖅᑕᐅᕗᑦ ᑮᓇᐅᔭᓂᑦ ᐱᓇᓱᐊᖃᑦᑕᖁᔭᐅᓪᓗᑎᒃ.  

ᑭᓇᑐᐃᓐᓇᖅ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᑎᒍᑦ ᓄᓇᑖᖃᐅᓯᒪᔪᖅ ᐅᕝᕙᓘᓐᓃᑦ ᐊᖑᓇᓱᑦᑐᓕᕆᔨᒃᑯᑦ ᐱᓇᓱᐊᕈᓐᓇᖅᑐᑦ 

ᑮᓇᐅᔭᓂᑦ.  

ᐱᓇᓱᐊᖅᑐᓕᒫᑦ ᐊᐱᕆᔭᐅᖃᑦᑕᓂᐊᖅᑐᑦ ᑐᑭᓯᐅᒪᔾᔪᑕᐅᔭᕆᐊᖃᕋᔪᓲᓂᑦ. ᑐᑭᓯᐅᒪᔾᔪᑎᔅᓴᐃᑦ ᓄᐊᑕᐅᓚᐅᖅᑎᓪᓗᒋᑦ ᑕᒪᕐᒥᒃ 

ᐱᓇᓱᐊᕈᑕᐅᓯᒪᔪᖅ ᖃᐅᔨᓴᖅᑕᐅᒐᔭᖅᑐᖅ. ᐃᓘᓐᓇᑎᒃ ᐱᓇᓱᐊᕈᑕᐅᔪᑦ ᐅᑯᓂᖓ ᐱᖓᓱᓂᑦ (3) ᐃᓚᖃᖃᑦᑕᕆᐊᓖᑦ:   

1. ᓇᓗᓇᐃᕐᓯᒪᑦᑎᐊᕐᓗᓂ ᖃᓄᐃᓐᓂᒥᓂᐅᔪᖅ; 

2. ᓇᓗᓇᐃᕐᓯᒪᑦᑎᐊᕐᓗᓂ ᑐᑭᓯᔭᔅᓴᐅᓗᓂ ᔭᒐᐃᔪᒥᓂᐅᓂᖏᓐᓂᒃ ᐆᒪᔪᓂᑦ ᐊᒻᒪᓗ ᓱᕋᑦᑕᐅᒥᓂᖏᓐᓂᒃ ᓱᓇᒃᑯᑖᖏᑦ, 

ᐅᕝᕙᓘᓐᓃᑦ, ᐸᕝᕕᓴᑦᑕᒥᓂᐅᓂᖏᓐᓂᒃ ᐊᖑᓇᓱᒋᐊᕐᓯᒪᑎᓪᓗᒋᑦ; ᐊᒻᒪᓗ 

3. ᓇᓗᓇᐃᕐᓯᒪᓗᓂ ᖃᓄᖅ ᔭᒐᐃᓐᓂᕐᒪᖔᖅ, ᓱᕋᑦᑕᐅᓂᕐᒪᖔᑕ ᐅᕝᕙᓘᓐᓃᑦ ᐸᕝᕕᓴᑦᑕᐅᓂᕐᒪᖔᑕ ᓄᓘᔮᓕᕆᓂᖅ 

ᐱᔾᔪᑎᒋᓪᓗᒍ ᐊᒻᒪᓗ ᑕᐃᒫᒃ ᑭᓯᐊᓂᐅᔭᕆᐊᖃᕐᓂᖅᑲᑦ.  

ᑮᓇᐅᔭᑦ ᐋᖅᑭᓱᖅᑕᐅᓯᒪᙱᑦᑐᑦ ᐊᑭᓕᐅᑕᐅᒍᒫᕐᓂᐊᕐᓗᑎᒃ ᐊᖏᔪᐊᓗᒻᒧᑦ ᖃᓄᐃᓐᓂᐅᔪᒧᑦ”. ᒪᓕᑦᑐᒋᑦ ᐃᓄᐃᑦ 

ᐊᑦᑐᖅᑕᐅᓂᖏᓐᓄᑦ ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ ᐊᖏᕈᑏᑦ “ᐊᖏᔪᐊᓗᒃ ᓇᓗᓇᐃᖅᑕᐅᓯᒪᕗᖅ ᐃᒪᐃᑦᑑᔭᕆᐊᔅᓴᖓᓂᒃ:   

1. ᓴᖅᑭᑎᑦᑎᓂᖏᓐᓄᑦ ᑕᒫᓂᒥᐅᑕᔅᓴᔭᐅᙱᑦᑐᓂᑦ ᐆᒪᔪᓂᑦ ᑭᓱᑐᐃᓐᓇᕐᓂᑦ ᑎᒥᐅᔪᖅ;  

2. ᐊᖏᔪᐊᓗᒻᒥᒃ ᓈᒻᒪᖏᑦᑐᒥᒃ ᐊᑦᑐᐃᑎᑦᑎᓂᖓᓂᒃ ᑮᓇᐅᔭᓕᐅᕋᓱᐊᖃᑦᑕᖅᑐᓄᑦ ᐃᖃᓗᒐᓱᖃᑦᑕᓂᕐᒥ; 



ᓄᓘᔮᓕᕆᓂᕐᒥ ᐆᒪᔪᓕᕆᓂᕐᒧᑦ ᐊᑭᓕᐅᓯᐊᔅᓴᑦ ᑮᓇᐅᔭᑦ:  

ᒪᓕᒐᐃᑦ ᐱᓇᓱᐊᖅᑐᓄᑦ  

3. ᐊᑯᓂ ᑕᐃᒪᐃᓕᖓᓕᖅᑐᓂ ᐅᕝᕙᓘᓐᓃᑦ ᓈᒻᒪᖏᓪᓚᕆᑦᑐᒥᒃ ᖃᑦᑏᓐᓇᕈᕐᐹᓪᓕᖅᑎᑕᐅᓯᒪᓂᖏᓐᓂᒃ ᐆᒪᔪᐃᑦ 

ᐱᔾᔪᑕᐅᓪᓗᓂ ᓄᓘᔮᓕᕆᓂᖅ; ᐅᕝᕙᓘᓐᓃᑦ  

4. ᖃᓄᑐᐃᓐᓇᖅ ᖃᓄᐃᑦᑐᖃᕐᓂᖅᑲᑦ ᐅᕝᕙᓘᓐᓃᑦ ᐱᓕᕆᔪᖃᕐᓂᖅᑲᑦ ᓇᓗᓇᐃᖅᑕᐅᓯᒪᓪᓗᓂ ᐊᖏᔪᐊᓗᒻᒥᒃ 

ᓈᒻᒪᑦᑐᒥᒃ ᐊᑦᑐᐃᓯᒪᓂᖓᓂᒃ ᑕᐃᒫᒃ ᑎᑎᕋᖅᑕᐅᓯᒪᒻᒪᑕ ᑭᖑᓪᓕᕐᐹᒥ ᐊᕙᑎᓕᕆᓂᕐᒥᒃ ᐊᑦᑐᐃᓂᖃᕐᓂᐊᖅᑐᓂᑦ 

ᓇᓗᓇᐃᖅᑕᐅᓯᒪᓂᖏᓐᓂᒃ.   

ᖃᓄᐃᑦᑐᑐᐃᓐᓇᖅ “ᐱᒻᒪᕆᐅᓪᓗᓂ ᖃᓄᐃᓐᓂᐅᔪᖅ” ᑲᒪᒋᔭᐅᖃᑦᑕᓂᐊᖅᑐᖅ ᐊᖅᑯᑎᒋᓗᒋᑦ ᐋᖅᑭᑦᑕᐅᓯᒪᔪᑦ 

ᑲᒪᒋᔭᖃᕈᒫᕐᓂᐊᕐᓯᒪᔪᑦ ᒪᓕᑦᑐᒋᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ ᐊᒻᒪᓗ ᑖᒃᑯᐊᙳᙱᑦᑐᑦ ᐆᒪᔪᓕᕆᓂᕐᒧᑦ 

ᐊᑭᓕᐅᓯᐊᔅᓴᐃᑦ ᑮᓇᐅᔭᑦ.  

ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ ᐊᒻᒪᓗ ᐆᒪᔪᓕᕆᓂᕐᒧᑦ ᐊᑭᓕᐅᓯᐊᔅᓴᑦ ᑮᓇᐅᔭᑦ 
ᑮᓇᐅᔭᑦ ᐊᓯᐅᑎᑦᑎᔾᔮᖏᑦᑐᑦ ᐅᕝᕙᓘᓐᓃᑦ ᑭᓪᓕᖃᖅᑎᑎᔾᔮᖏᑦᑐᑦ ᐱᔪᓐᓇᐅᑎᖏᓐᓂᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ, 

ᐊᖑᓇᓱᑦᑐᓕᕆᔨᒃᑯᑦ ᐅᕝᕙᓘᓐᓃᑦ ᐃᓅᑉ ᐱᓇᓱᐊᕈᑎᖃᕈᓐᓇᓂᕐᒧᑦ ᐊᑭᓕᖅᑕᐅᔾᔪᑎᔅᓴᓂᑦ ᓄᓇᕗᒥ ᓄᓇᐅᑉ ᖄᖓᓄᑦ ᐱᔪᓐᓇᐅᑎᓕᕆᔨᓂᑦ 

ᒪᓕᑦᑐᒍ ᐃᓛᒃᑯᑦ 6 ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ.  

ᐱᓇᓱᐊᕈᑏᑦ ᑖᒃᑯᓇᙵᑦ ᑮᓇᐅᔭᓂᑦ ᖃᓄᖅᑑᕈᑎᔅᓴᑲᓐᓂᐅᒻᒪᑕ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᐱᓇᓱᐊᕈᑕᐅᒃᑲᓐᓂᕈᓐᓇᖅᑐᑎᒃ 

ᐆᒪᔪᐃᑦ ᐱᔭᐅᓂᖏᓐᓄᑦ ᐊᑭᓕᐅᓯᐊᔅᓴᓂᑦ, ᒪᓕᑦᑐᒍ ᑎᑎᕋᕐᓯᒪᓂᖓ 6.6.2 ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓃᑦᑐᖅ.   

ᐊᖑᓇᓱᑦᑐᓕᕆᔨᒃᑯᑦ, ᐃᓄᒃ ᐅᕝᕙᓘᓐᓃᑦ ᐃᓄᐃᑦ ᐊᑭᓕᖅᑕᐅᑉᐸᑕ ᑖᒃᑯᐊ ᐊᖅᑯᑎᒋᓪᓗᒋᑦ ᐆᒪᔪᓕᕆᓂᕐᒧᑦ ᐊᑭᓕᐅᓯᐊᔅᓴᑦ ᑮᓇᐅᔭᑦ, 

ᐊᑭᓕᐅᑕᐅᔪᑦ ᐱᓇᓱᐊᕐᓯᒪᔪᒥᓂᕐᒧᑦ ᐱᓇᓱᐊᕈᑎᒋᔪᓐᓇᖅᑕᒥᓂᕆᓗᓂᒋᑦ ᒪᓕᑦᑐᒍ ᐃᓛᒃᑯᑦ 6 ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓃᑦᑐᖅ 

ᖃᑦᑏᓐᓇᕈᕆᐊᖅᑕᐅᒐᔭᖅᑐᑦ ᐊᑭᓕᖅᑕᐅᔾᔪᑎᒥᓂᖏᑕ ᐊᒥᓲᓂᖏᑦ ᒪᓕᓪᓗᒋᑦ ᑕᐃᒪᓐᓇᓪᓗᐊᖅ.   

ᐱᔪᓐᓇᐅᑎᖏᑦ ᐃᓄᐃᑦ ᐊᑐᕋᔅᓴᐅᔪᑦ ᒪᓕᑦᑐᒋᑦ ᓄᓘᔮᓕᕆᓂᕐᒥ ᐃᓄᐃᑦ ᐊᑦᑐᑕᐅᓂᖏᓐᓄᑦ ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ ᐊᖏᕈᑏᑦ 

ᐃᓚᓕᐅᑎᓯᒪᒐᔭᖅᑐᑦ ᐱᔪᓐᓇᐅᑎᖏᓐᓄᑦ ᐊᑐᕈᓐᓇᖅᑕᖏᓐᓄᑦ ᒪᓕᑦᑐᒍ ᐃᓛᒃᑯᑦ 6 ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ. ᑭᓯᐊᓂᓕ, ᐃᒫᒃ 

ᑐᑭᖃᙱᑦᑐᖅ ᐱᓇᓱᐊᖅᑐᖅ ᒪᕐᕈᐊᑎᕐᓗᓂ ᐊᑭᓕᖅᑕᐅᒍᓐᓇᕋᔭᕆᐊᔅᓴᖓᓂᒃ ᑖᔅᓱᒥᖓᔅᓴᐃᓐᓇᖅ ᐱᔾᔪᑎᖃᕐᓗᓂ.   

ᖃᓄᖅ ᐱᓇᓱᐊᕐᕕᔅᓴᐅᒻᒪᖔᖅ 
ᐃᒫᒃ ᐱᓇᓱᐊᕐᕕᔅᓴᖅ, ᐱᓇᓱᐊᖅᑐᖅ ᖃᐅᔨᒪᑦᑎᐊᕆᐊᓕᒃ ᐱᓇᓱᐊᕐᓂᕐᒧᑦ ᑎᑎᕋᕐᕕᔅᓴᖅ ᑎᑎᕋᕐᕕᐅᓯᒪᑦᑎᐊᕋᓗᐊᕐᒪᖔᖅ 

ᑎᑎᕋᖅᑕᐅᔭᕆᐊᓕᓐᓂᑦ.   

ᐱᓇᓱᐊᕈᑕᐅᔪᑦ ᑐᓂᔭᐅᖃᑦᑕᕈᓐᓇᖅᑐᑦ ᑐᔫᑎᒋᓗᒋᑦ ᐱᔭᕇᕐᓯᒪᔪᑦ ᐱᓇᓱᐊᕐᓂᕐᒧᑦ ᑎᑎᕋᕐᕕᔅᓴᐃᑦ ᐊᑐᕐᓗᑎᑦ ᓇᓕᑐᐃᓐᓇᖏᓐᓂᒃ 

ᑖᒃᑯᓂᖓ:   

 ᖃᕋᓴᐅᔭᒃᑯᑦ ᐃᕐᖐᓈᖅᑕᐅᑎᒃᑯᑦ info@qia.ca  

 ᓱᒃᑲᔪᒃᑯᑦ ᐅᕗᖓ (867) 979-3238, ᑐᕌᖓᑎᓪᓗᒋᑦ ᐱᒻᒪᕆᐊᓗᓐᓂᑦ ᐱᓕᕆᐊᔅᓴᓕᕆᔨᒃᑯᓐᓄᑦ 

 ᓇᒻᒥᓂᖅ ᑐᓂᔭᖅᑐᕐᓗᒋᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᑐᓴᐅᒪᖃᑦᑕᐅᑎᑎᑦᑎᔨᒧᑦ 

 ᓇᒻᒥᓂᖅ ᑐᓂᔭᖅᑐᕐᓗᒋᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᐊᓪᓚᕝᕕᖓᓐᓄᑦ ᐃᖃᓗᓐᓂ 

 ᓇᒻᒥᓂᖅ ᑐᓂᔭᖅᑐᕐᓗᒋᑦ ᓄᓇᔅᓯᓐᓂ ᐊᖑᓇᓱᑦᑐᓕᕆᔨᒃᑯᓐᓄᑦ 

 ᑎᑎᖅᑲᓂᐊᕐᕕᒃᑯᑦ ᑐᔫᑎᒋᓗᒋᑦ ᐅᕗᖓ: Department of Major Projects  

Qikiqtani Inuit Association  

Igluvut Building, 2nd floor  

P.O. Box 1340 Iqaluit, NU X0A 0H0  

mailto:info@qia.ca?subject=Contact%20QIA%20re%3A


ᓄᓘᔮᓕᕆᓂᕐᒥ ᐆᒪᔪᓕᕆᓂᕐᒧᑦ ᐊᑭᓕᐅᓯᐊᔅᓴᑦ ᑮᓇᐅᔭᑦ:  

ᒪᓕᒐᐃᑦ ᐱᓇᓱᐊᖅᑐᓄᑦ  

ᑐᑭᓯᐅᒪᔾᔪᑎᔅᓴᐃᑦ ᑐᓂᔭᐅᔪᑦ ᑎᑎᕋᖅᑕᐅᒐᔭᖅᑐᑦ ᐱᓇᓱᐊᕈᒻᒥ ᑎᑎᕋᕐᕕᔅᓴᒧᑦ. ᐱᓇᓱᐊᖅᑐᑦ ᑎᑎᕋᕈᓐᓇᕐᒥᔪᑦ ᓇᒻᒥᓂᖅ ᐱᓇᓱᐊᕐᓂᕐᒧᑦ 

ᑎᑎᕋᕐᕕᔅᓴᒥᑦ.  

ᑐᑭᓯᐅᒪᔾᔪᑎᔅᓴᐃᑦ ᑎᑎᕋᖅᑕᐅᔪᑦ ᐱᓇᓱᐊᕈᒻᒥ ᑎᑎᕋᕐᕕᔅᓴᒥ ᑐᑭᓯᔭᐅᓯᒪᓂᐊᖅᑐᑦ ᓱᓕᔪᒥᒃ ᓇᓗᓇᐃᕐᓯᒍᑕᐅᓯᒪᓂᖏᓐᓂᒃ, ᐊᑐᓂᑦ 

ᐱᓇᓱᐊᖅᑐᑦ ᐊᐱᕆᔭᐅᖃᑦᑕᓂᐊᖅᑐᑦ ᓇᓗᓇᐃᕐᓯᖁᔭᐅᓗᑎᒃ ᑕᒪᑐᒥᖓ ᐊᑎᓕᐅᕐᓗᑎᒃ ᐃᓱᐊᓂ ᑎᑎᖅᑲᐃᑦ.     

ᐱᔭᐅᔭᕆᐊᖃᕋᔭᖅᑐᑦ ᑐᑭᓯᐅᒪᔾᔪᑎᔅᓴᐃᑦ 
1. ᐊᑏᑦ ᐊᒻᒪᓗ ᑐᕌᕈᑎᑎᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐃᓕᓐᓄᑦ ᐅᖃᕆᐊᖃᕋᔭᕐᖓᑕ ᑐᑭᑖᕈᑕᐅᔫᑉ ᒥᔅᓵᓄᑦ ᐅᕝᕙᓘᓐᓃᑦ 

ᐊᐱᕆᔭᕆᐊᖃᕋᔭᕐᖓᑕ ᑐᑭᓯᐅᒪᔾᔪᑎᔅᓴᑲᓐᓃᑦ ᒥᔅᓵᓄᑦ.   

2. ᓄᓇᖃᕐᕕᓐᓂᑦ ᖃᐅᔨᒪᑦᑎᐊᓂᐊᕐᖓᑕ ᐊᒻᒪᓗ ᖃᐅᔨᓴᕐᓂᕐᒧᑦ ᐊᑐᖅᑕᐅᒐᔭᕐᖓᑦ. 

3. ᐅᓪᓗᖓ, ᓯᕿᙳᔭᖓ ᓇᒥᐅᓐᓂᕐᒪᖔᕐᓗ ᐃᑲᔫᑎᖃᕋᔭᕐᒥᔪᖅ ᑐᑭᓯᓂᕐᒥᒃ ᖃᓄᐃᓕᖓᓪᓚᑦᑖᕐᓂᖓᓂᒃ ᐱᔾᔪᑕᐅᔪᖅ 

ᖃᓄᐃᓐᓂᒥᓂᐅᔪᖅ.  

4. ᐆᒪᔪᖅ ᐱᔾᔪᑕᐅᔪᖅ ᑭᓲᒻᒪᖔᖅᑕᐃᒫᒃ ᑐᑭᓯᒐᔭᕐᖓᑕ ᖃᓄᑎᒋ ᐊᑭᓕᖅᑕᐅᔭᕆᐊᖃᕋᔭᕐᒪᖔᖅ ᐱᓇᓱᐊᖅᑐᖅ ᐱᔾᔪᑎᒋᓪᓗᒍ 

ᐆᒪᔪᖅ ᔭᒐᑎᑕᒥᓂᖅ.  

5. ᓇᓗᓇᐃᕐᓯᒪᑦᑎᐊᖅᑐᒥᒃ ᖃᓄᐃᑦᑑᓂᖓᓂᒃ ᖃᓄᐃᒍᑎᒥᓂᐅᑉ ᑎᑎᕋᕆᐊᖃᕋᔭᖅᑐᑦ. ᑕᒪᓐᓇ ᐱᒻᒪᕆᐅᓂᕐᐹᖑᓪᓗᓂ 

ᐱᓇᓱᐊᕈᑕᐅᔪᒥ. ᖃᓄᐃᓐᓂᒥᓂᐅᔪᖅ ᐊᑦᑐᐊᒐᔭᕐᒥᒻᒪᑦ ᐊᖑᓇᓱᑦᑐᓕᕆᔨᒃᑯᓐᓄᑦ ᓯᕗᓪᓕᕐᐹᒥ ᓄᓇᓕᓐᓂᑦ ᕿᒥᕐᕈᔭᐅᓕᖅᑲᑦ 

ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᑐᑭᓯᓇᓱᓪᓚᕆᓕᖅᑎᓪᓗᒋᑦ ᐃᓗᓕᖏᓐᓂᒃ ᖃᓄᐃᒍᑎᒥᓂᐅᔪᑦ 

ᓈᒻᒪᒃᑲᓗᐊᕐᒪᖔᑕ ᒪᓕᒐᓕᐊᖑᓯᒪᔪᓄᑦ (ᑕᑯᓗᒋᑦ ᐊᑖᓃᑦᑐᑦ). ᐊᐅᓚᔨᔭᑎᑦ ᐱᕙᓪᓕᐊᓂᒥᓂᖏᓐᓂ ᐊᑐᓂᑦ 

ᑎᑎᕋᕐᓯᒪᔭᕆᐊᖃᕋᔭᖅᑐᑦ ᖃᓄᖅ ᐆᒪᔪᒥᑦ(ᓂᑦ) ᔭᒐᐃᓐᓂᕐᒪᖔᕐᐱᑦ(ᔅᓯ) ᐊᒻᒪᓗ ᖃᓄᖅ ᐊᑦᑐᐊᒻᒪᖔᖅ ᓄᓘᔮᓕᕆᓂᕐᒧᑦ. 

ᓇᓗᓇᐃᕐᓯᒪᔭᕆᐊᖃᕐᒥᔪᖅ ᖃᓄᐃᓕᐅᕐᓂᕐᒪᖔᑕ  ᔭᒐᐃᑦᑕᐃᓕᓪᓗᑎᒃ.   

 

 ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ 6.3.3  

“ᐱᓇᓱᐊᖅᑐᑦ ᖃᓄᓕᒫᖅ ᖃᓄᖅᑑᕋᓱᖃᑦᑕᕆᐊᓖᑦ ᔭᒐᐃᑦᑕᐃᓕᓂᕐᒧᑦ ᐅᕝᕙᓘᓐᓃᑦ ᓱᕋᑦᑕᐅᑎᑦᑎᑦᑕᐃᓕᓂᕐᒧᑦ”. 

ᖃᓄᐃᓕᐅᕐᓂᕐᒪᖔᑕᓗ ᔭᒐᐃᑦᑕᐃᓕᒪᓪᓗᑎᒃ, ᑖᓐᓇ ᑎᑎᕋᖅᑕᐅᓯᒪᒻᒥᔪᖅ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᑖᓐᓇ ᐱᒻᒪᕆᐅᓪᓗᓂ. 

ᑕᑯᑎᑦᑎᓗᑎᒃ ᖃᓄᖅᑑᖅᑐᒥᓂᐅᓂᖏᓐᓂᒃ ᔭᒐᐃᑦᑕᐃᓕᓪᓗᑎᒃ ᐊᒻᒪᓗ ᐱᔮᖅᑯᑕᐅᙱᑦᑐᒥᒃ ᑕᐃᒪᐃᑦᑐᒥᓂᐅᓂᖓᓂᒃ, ᑖᓐᓇ 

ᐊᑑᑎᖃᓗᐊᙳᐊᖃᑦᑕᓂᐊᕐᒥᔪᖅ ᐊᑐᓂᑦ ᐱᓇᓱᐊᕈᑕᐅᖃᑦᑕᓂᐊᖅᑐᓂᑦ.   

ᐱᔭᐅᔭᕆᐊᖃᓗᐊᖅᑐᑦ ᑐᑭᓯᐅᒪᔾᔪᑎᔅᓴᐃᑦ ᐱᑕᖃᙱᑉᐸᑕ ᐱᓇᓱᐊᕈᑕᔪᖅ ᑲᔪᓯᒐᔭᙱᑦᑐᖅ. ᐃᓘᓐᓇᑎᒃ ᐱᓇᓱᐊᖅᑐᑦ 

ᖃᐅᔨᒃᑲᖅᑕᐅᖃᑦᑕᓂᐊᖅᑐᑦ ᐱᓇᓱᐊᕈᑕᐅᓯᒪᔪᖅ ᑲᒪᒋᔭᐅᓂᖓᓂᒃ ᓈᓴᐅᑎᑖᖅᑎᑕᐅᑐᐊᕋᐃᑉᐸᑦ.  

ᑐᑭᓯᐅᒪᔾᔪᑎᔅᓴᑲᓐᓃᑦ 
ᑖᒃᑯᐊ ᓇᓕᑐᐃᓐᓇᖏᑦ ᑐᑭᓯᐅᒪᔾᔪᑎᔅᓴᑲᓐᓃᑦ ᐃᑲᔫᑎᖃᒃᑲᓐᓂᖃᑦᑕᓂᐊᕐᒥᔪᑦ ᐱᓇᓱᐊᕈᑎᔅᓯᓐᓄᑦ ᐊᒻᒪᓗ ᓱᑲᓐᓂᕐᓴᒥᒃ 

ᖃᐅᔨᓴᖅᑕᐅᑎᑦᑎᓂᕐᒥᒃ:   

 ᐊᔾᔨᙳᐊᑦ, 

 ᑕᕐᕆᔮᔅᓴᑦ, 

 ᑕᑯᓐᓈᖅᑐᒥᓂᐅᑉ(ᓃᑦ) ᓇᓗᓇᐃᕐᓯᒍᑎᖓ(ᖏᑦ), ᐅᕝᕙᓘᓐᓃᑦ 

 ᐊᓯᖏᑦ ᑐᑭᓯᐅᒪᔾᔪᑎᔅᓴᑲᓐᓃᑦ ᐃᑲᔫᑎᓖᑦ ᓇᓗᓇᐃᕐᓯᒍᑎᓐᓄᑦ ᖃᓄᐃᓐᓂᒥᓂᐅᑉ ᒥᔅᓵᓄᑦ.  

ᐊᖑᓇᓱᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ - ᐃᖅᑲᓇᐃᔮᖓᑦ  
ᐱᓇᓱᐊᕈᑦ ᐊᑐᖅᑕᐅᖃᑦᑕᓂᐊᖅᑐᖅ ᑎᑎᕋᕐᕕᐅᓯᒪᓕᑐᐊᖅᑲᑦ ᖃᐅᔨᓴᖅᑕᐅᒍᓐᓇᕐᓯᒐᔭᕐᖓᑦ.  

ᐊᖑᓇᓱᑦᑐᓕᕆᔨᒃᑯᑦ ᕿᒥᕐᕈᖅᑳᕋᔭᖅᑐᑦ ᐱᓇᓱᐊᕈᑕᐅᔪᒥᒃ. ᐊᖑᓇᓱᑦᑐᓕᕆᔨᒃᑯᑦ ᐋᖅᑮᒐᔭᖅᑐᑦ ᖃᖓᒃᑯᑦ ᕿᒥᕐᕈᒐᔭᕐᒪᖔᑕ ᐱᓇᓱᐊᕈᑎᓂᑦ 

ᑐᑭᓯᓇᓱᒃᑲᔭᕐᖓᑕ ᐱᓇᓱᐊᕈᑕᐅᔪᖅ ᓈᒻᒪᒃᑲᓗᐊᕐᒪᖔᖅ ᐅᕝᕙᓘᓐᓃᑦ ᑐᑭᓯᐅᒪᔾᔪᑎᔅᓴᑲᓐᓂᕐᓂᒃ ᐱᔭᕆᐊᖃᕐᓂᐊᕐᒪᖔᑕ 



ᓄᓘᔮᓕᕆᓂᕐᒥ ᐆᒪᔪᓕᕆᓂᕐᒧᑦ ᐊᑭᓕᐅᓯᐊᔅᓴᑦ ᑮᓇᐅᔭᑦ:  

ᒪᓕᒐᐃᑦ ᐱᓇᓱᐊᖅᑐᓄᑦ  

 

6 
 

ᑐᑭᓯᓇᑦᑎᐊᕋᔭᕐᖓᑦ ᐱᓇᓱᐊᕈᑕᔪᖅ. ᑲᑎᒪᓂᕆᒐᔭᖅᑕᖏᑦ ᐊᖑᓇᓱᑦᑐᓕᕆᔨᒃᑯᑦ ᐋᖅᑭᓱᖅᑕᐅᒐᔭᖅᑐᑦ ᑕᐃᒫᒃ ᖃᐅᔨᒪᑦᑎᐊᕋᔭᕐᖓᑕ 

ᖃᖓᒃᑯᑦ ᑭᐅᒐᔭᙳᐊᕐᒪᖔᑕ.   

ᑕᐃᒪᐃᒍᒪᑉᐸᑕ, ᐱᓇᓱᐊᖅᑐᑦ ᐅᓂᒃᑳᖃᕈᒪᒍᓐᓇᖅᑐᑦ ᑐᑭᓯᐅᒪᔾᔪᑎᔅᓴᓂᑦ ᓇᒻᒥᓂᖅ, ᑕᐃᒫᔅᓴᐃᓇᕐᓗ, ᐊᖑᓇᓱᑦᑐᓕᕆᔨᒃᑯᑦ 

ᐊᐱᕆᔪᓐᓇᕆᓪᓗᑎᒃ ᐱᓇᓱᐊᕐᓯᒪᔪᓂᑦ ᑭᐅᖁᔨᓗᑎᒃ ᐊᐱᖅᑯᑎᖏᓐᓂᒃ ᐅᐸᒍᑎᓯᒪᑎᓪᓗᒋᑦ ᖃᐅᔨᓴᕐᓂᖏᓐᓂ.  

ᐊᖑᓇᓱᑦᑐᓕᕆᔨᒃᑯᑦ ᐊᑐᕋᔭᖅᑐᑦ ᓇᒻᒥᓂᖅ ᒪᓕᒐᖏᓐᓂᒃ ᐊᐅᓚᑦᑎᓂᕐᒧᑦ, ᐱᓕᕆᑦᑎᐊᕆᐊᖃᕐᓂᕐᒧᑦ ᒪᓕᒐᖏᓐᓂᒃ, ᐊᒻᒪᓗ ᐱᔾᔪᑕᐅᔪᒧᑦ 

ᐊᕝᕕᐊᕈᑎᖃᕐᓂᕐᒧᑦ. ᐃᓘᓐᓇᑎᒃ ᐊᖑᓇᓱᑦᑐᓕᕆᔨᒃᑯᑦ ᑲᑎᒪᔭᕆᐊᑐᙱᑦᑐᑦ ᐊᑐᓂᑦ ᐱᓇᓱᐊᕈᑕᐅᓯᒪᔪᑦ ᐱᔾᔪᑎᒋᓪᓗᒋᑦ.    

ᐊᖑᓇᓱᑦᑐᓕᕆᔨᒃᑯᑦ ᕿᒥᕐᕈᒐᔭᖅᑐᑦ ᐱᓇᓱᐊᕈᑕᐅᓯᒪᔪᒥᒃ ᑐᑭᓯᓇᓱᓪᓗᑎᒃ ᐱᓇᓱᐊᕈᑕᐅᔪᖅ ᓈᒻᒪᒃᑲᓗᐊᕐᒪᖔᖅ ᑐᑭᓯᓇᓱᓪᓗᑎᒃ:  

1. ᖃᓄᐃᓐᓂᒥᓂᐅᔪᖅ ᑕᐃᒫᒃ ᖃᓄᐃᑦᑐᒥᓂᐅᓂᕋᐃᓯᒪᒻᒪᑕ ᑕᐃᒪᐃᓪᓚᕆᑦᑕᓂᕐᒪᖔᖅ, ᐊᒻᒪᓗ 

2. ᓇᓗᓇᐃᖅᑕᐅᓯᒪᓂᖓ ᖃᓄᐃᓐᓂᒥᓂᐅᑉ ᓱᓕᒻᒪᖔᖅ ᐊᒻᒪᓗ ᐱᑦᑎᐊᕐᓯᒪᒐᓗᐊᕐᒪᖔᑕ ᖃᐅᔨᒪᔭᖓᑦ ᒪᓕᓪᓗᒍ 

ᐊᖑᓇᓱᑦᑐᓕᕆᔨᒃᑯᑦ.  

ᐊᖑᓇᓱᑦᑐᓕᕆᔨᒃᑯᑦ ᖃᐃᖁᔨᒍᓐᓇᖅᑐᑦ ᐱᓇᓱᐊᕐᓯᒪᔪᒥᒃ ᓈᓚᓐᓂᖃᕐᓂᐊᕐᖓᑕ ᑐᑭᓯᐅᒪᔾᔪᑎᔅᓴᑲᓐᓂᕐᓂᒃ 

ᐱᔭᕆᐊᖃᖅᑲᑕ/ᑐᑭᓯᑦᑎᐊᕈᒪᓐᓂᖅᑲᑕ.  

ᐊᖑᓇᓱᑦᑐᓕᕆᔨᒃᑯᑦ ᑐᑭᓯᑉᐸᑕ ᐱᓇᓱᐊᕈᑕᐅᔪᖅ ᓈᒻᒪᙱᒋᐊᔅᓴᖓᓂᒃ, ᐱᓇᓱᐊᕈᑕᐅᔪᖅ ᖃᐅᔨᓴᖅᑕᐅᑲᓐᓂᕋᔭᙱᑦᑐᖅ ᑭᓯᐊᓂ ᑕᐃᒪ 

ᐱᓇᓱᐊᕐᓯᒪᔪᖅ ᑲᔪᓯᒋᐊᕈᒪᓂᐊᕈᓂ ᐊᑐᕐᓗᓂ ᐊᔪᐃᓐᓇᕆᐊᒃᑲᓂᕐᓂᕐᒧᑦ ᐊᑐᖅᑕᐅᔪᓐᓇᖅᑐᒥ.  

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ - ᐃᖅᑲᓇᐃᔮᖓᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑲᒪᒋᔭᔅᓴᖃᕐᐸᑦᑐᑦ ᑐᑭᓯᓂᕐᒥᒃ ᖃᓄᖅ ᐊᓯᐅᔨᓐᓂᕐᒪᖔᑕ, ᓈᒻᒪᒍᓐᓃᑎᑦᑎᓯᒪᒻᒪᖔᑕ 

ᐸᕝᕕᓴᑦᑕᒥᓂᐅᑎᓪᓗᒋᑦ. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑲᒪᒋᔭᔅᓴᖃᕐᒥᔪᑦ ᑐᑭᓯᔭᕆᐊᖃᕐᓂᕐᒥᒃ ᐊᑑᑎᖃᕐᓂᖓᓂᒃ ᐱᓇᓱᐊᕈᑕᐅᔫᑉ.     

ᐱᓇᓱᐊᕈᑕᐅᓯᒪᔪᖅ ᓈᒻᒪᓐᓂᖓᓂᒃ ᖃᐅᔨᔭᐅᑉᐸᑦ ᐊᖑᓇᓱᑦᑐᓕᕆᔨᒃᑯᑦ ᑐᔫᑕᐅᑦᑕᐅᑎᒋᒐᔭᖅᑐᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 

ᖃᐅᔨᓴᖅᑕᐅᒐᔭᕐᖓᑦ.  

ᐱᓇᓱᐊᖅᑐᑦ ᐊᑭᓕᖅᑕᐅᒐᔭᖅᑐᑦ ᐃᒪᐃᑉᐸᑕ: 

1. ᐱᓇᓱᐊᕈᑕᐅᔪᖅ ᑐᑭᓯᔭᐅᓯᒪᑉᐸᑦ ᓈᒻᒪᓐᓂᖓᓂᒃ ᐊᖑᓇᓱᑦᑐᓕᕆᔨᒃᑯᓐᓂ, ᐊᒻᒪᓗ  

2. ᐱᓇᓱᐊᕈᑕᐅᔪᖅ ᐊᑑᑎᑦᑎᐊᖅᑲᑦ ᐊᑐᖅᑕᐅᔭᕆᐊᖃᕐᓯᒪᔪᓄᑦ ᑎᑎᕋᖅᑕᐅᓯᒪᔪᓄᑦ ᐆᒪᔪᓕᕆᓂᕐᒧᑦ ᐊᑭᓕᐅᓯᐊᔅᓴᓂᑦ ᑮᓇᐅᔭᓂᑦ 

ᒪᓕᒐᖏᓐᓂᒃ.  

ᐆᒪᔪᓕᕆᓂᕐᒧᑦ ᐊᑭᓕᐅᓯᐊᔅᓴᑦ ᑮᓇᐅᔭᑦ ᐱᓪᓗᒋᑦ ᒪᓕᒐᐃᑦ 
ᑐᑭᑖᕈᑎᖃᕐᓂᐊᑎᓪᓗᒋᑦ ᐱᓇᓱᐊᕈᑕᐅᓯᒪᔪᒥᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᒪᓕᒃᑲᔭᖅᑐᑦ ᐊᑐᕐᓗᑎᒃ ᐆᒪᔪᓕᕆᓂᕐᒧᑦ 

ᐊᑭᓕᐅᓯᐊᔅᓴᑦ ᑮᓇᐅᔭᑦ ᐱᓪᓗᒋᑦ ᒪᓕᒐᕐᓂᑦ ᐅᑯᐊᖑᓪᓗᑎᒃ:  

1. ᐊᓯᐅᔨᑎᑕᐅᓂᖅ, ᓱᕋᐃᔭᐅᓂᖅ ᐅᕝᕙᓘᓐᓃᑦ ᐸᕝᕕᓴᑦᑕᐅᓂᖅ,  

2. ᐊᓯᐅᔨᑎᑕᐅᓂᖅ, ᓱᕋᐃᔭᐅᓂᖅ ᐅᕝᕙᓘᓐᓃᑦ ᐸᕝᕕᓴᑦᑕᐅᓂᖅ ᐱᔾᔪᑎᒋᓪᓗᒍ ᓄᓘᔮᓕᕆᓂᖅ, ᐊᒻᒪᓗ  

3. ᐊᓯᐅᔨᑎᑕᐅᓂᖅ, ᓱᕋᐃᔭᐅᓂᖅ ᐅᕝᕙᓘᓐᓃᑦ ᐸᕝᕕᓴᑦᑕᐅᓂᖅ ᑕᐃᒫᒃ ᑭᓯᐊᓂᒥᓂᐅᑎᓪᓗᒍ. 

ᐆᒪᔪᓂᑦ ᐊᓯᐅᔨᓂᕐᒧᑦ ᐊᒻᒪᓗ ᑐᑭᑖᕈᑎᖃᕐᓂᖅ ᐊᑑᑎᖃᕐᓂᖓᓂᒃ ᐱᓇᓱᐊᕈᑕᐅᓯᒪᔫᑉ  
ᐊᑐᕐᓗᑎᒃ ᑐᑭᓯᐅᒪᔾᔪᑎᔅᓴᓂᑦ ᑐᓂᔭᐅᓯᒪᔪᓂᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᒥᕐᕈᒐᔭᖅᑐᑦ ᐱᓇᓱᐊᕈᑕᐅᓯᒪᔪᒥᒃ 

ᑐᑭᑖᕈᑎᖃᕐᓂᐊᕐᖓᑕ ᐱᓇᓱᐊᕈᑕᐅᓯᒪᔪᖅ ᐊᑭᓖᒍᑕᐅᓂᐊᕐᒪᖔᖅ ᐊᒻᒪᓗ ᖃᓄᑎᒋ ᐊᑭᓕᖅᑕᐅᓂᐊᕐᒪᖔᖅ ᐱᓇᓱᐊᕈᑕᐅᓯᒪᔪᖅ 

ᒪᓕᓪᓗᑎᒃ ᐱᑕᖃᕈᓐᓃᑎᑦᑎᓂᒥᓂᖏᓐᓂᒃ.  

ᐱᖓᓱᐃᓕᖅᑲᖓᒻᒪᑕ ᐱᑕᖃᕈᓐᓃᑎᑦᑎᒍᑕᐅᔪᓐᓇᖅᑐᑦ:  



ᓄᓘᔮᓕᕆᓂᕐᒥ ᐆᒪᔪᓕᕆᓂᕐᒧᑦ ᐊᑭᓕᐅᓯᐊᔅᓴᑦ ᑮᓇᐅᔭᑦ:  

ᒪᓕᒐᐃᑦ ᐱᓇᓱᐊᖅᑐᓄᑦ  

1. ᐊᓯᐅᔨᓂᖓᑦ ᐊᖑᓂᖅᑲᐅᔭᕋᓗᐊᖓᓂᒃ  

2. ᓱᕋᑦᑕᐅᓂᖓᓄᑦ ᐅᕝᕙᓘᓐᓃᑦ ᐱᐅᒍᓐᓃᖅᑎᑕᐅᓂᖓᓄᑦ ᓇᒻᒥᓂᖁᑎᖓᑕ, ᐊᒻᒪᓗ  

3. ᐸᕝᕕᓴᑦᑕᐅᓂᖅ  

ᐊᓯᐅᔨᓂᖓᑦ ᐊᖑᓂᖅᑲᐅᔭᕋᐊᓗᖓᓂᒃ 

ᑐᑭᖓ:  

ᑕᐃᒪᐃᒃᑲᔭᖅᑐᑦ ᐊᖑᓂᑦᑕᒥᓂᖓ ᐱᔪᓐᓇᐃᓕᓐᓂᖅᑲᒍ ᐱᔾᔪᑎᒋᓪᓗᒋᑦ ᓄᓘᔮᓕᕆᓂᕐᒧᑦ ᐱᓕᕆᓂᐅᔪᑦ.  

 

ᐱᓕᕆᔾᔪᓯᐅᒐᔭᖅᑐᖅ:  

ᖃᐅᔨᓴᖅᑕᐅᓂᖓᓂ ᐊᑑᑎᖃᕐᓂᕆᔭᒐᔭᖅᑕᖓ ᑐᑭᑖᕈᑕᐅᒐᔭᖅᑐᖅ ᐊᑐᕐᓗᑎᒃ ᐆᒪᔪᐃᑦ ᐊᑑᑎᖃᕐᓂᖏᓐᓂᒃ ᓇᓗᓇᐃᒃᑯᑕᓕᐊᖑᓯᒪᔪᓂᑦ. 

ᑖᓐᓇ ᓇᓗᓇᐃᒃᑯᑕᖅ ᓴᓇᔭᐅᓯᒪᔪᖅ ᐊᒻᒪᓗ ᐋᖅᑭᐅᒪᑎᐅᒐᔭᖅᑐᖅ ᐃᑲᔪᖅᑎᖃᕐᓗᑎᒃ ᕿᑭᖅᑖᓗᒻᒥ ᐆᒪᔪᓕᕆᓂᕐᒧᑦ ᑲᑎᒪᔨᓂᑦ.   

 

ᐊᑐᓂᑦ ᐆᒪᔪᑦ ᐊᓯᐅᔨᔭᐅᔪᑦ ᐱᓇᓱᐊᕈᑕᐅᔪᓐᓇᖅᑐᖅ ᐊᑕᐅᓯᐊᕐᓗᑎᒃ ᑭᓯᐊᓂ.  

 

ᓱᕋᑦᑕᐅᓂᖓᓄᑦ ᐅᕝᕙᓘᓐᓃᑦ ᐱᐅᒍᓐᓃᖅᑎᑕᐅᓂᖓᓄᑦ ᓇᒻᒥᓂᖁᑎᖓᑕ 

ᑐᑭᖓ:  

ᐊᑭᓖᒐᔭᖅᑐᑦ ᐃᒪᐃᑎᓪᓗᒋᑦ ᓱᓇᒃᑯᑖᑦ ᐱᖁᑎᖏᓪᓗ ᓱᕋᑦᑕᐅᓂᖅᑲᑕ ᐱᐅᒍᓐᓃᖅᑎᑕᐅᓂᖅᑲᑕᓘᓐᓃᑦ ᐱᔾᔪᑎᒋᓪᓗᒋᑦ ᓄᓘᔮᓕᕆᓂᕐᒥ 

ᐱᓕᕆᓂᐅᔪᑦ. 

ᐱᓕᕆᔾᔪᓯᐅᒐᔭᖅᑐᖅ:   

ᖃᐅᔨᓴᕐᓂᕐᒥ ᐃᓱᒪᒋᔭᖃᕋᔭᖅᑐᑦ ᐊᑭᒋᒐᔭᖅᑕᖓᓂᒃ ᓴᓇᔭᐅᔾᔪᑎᒋᒋᐊᖃᖅᑕᖏᑕ ᐅᕝᕙᓘᓐᓃᑦ ᐊᓯᑖᖅᑎᑕᐅᒋᐊᖃᕐᓂᖏᑕ. 

ᐊᑭᒋᒐᔭᖅᑕᖓ ᑐᑭᑖᕈᑕᐅᒐᔭᖅᑐᖅ ᐃᓱᒪᒋᔭᐅᒋᐊᕐᓗᑎᒃ ᓄᓇᖓᓐᓂ ᐊᑭᒋᕙᑦᑕᖏᑦ. ᐊᑭᒋᒐᔭᙳᐊᖅᑕᖓ ᑐᔅᓯᕋᐅᑕᐅᓯᒪᒍᓐᓇᖅᑐᖅ 

ᐱᓇᓱᐊᕐᓯᒪᔪᒧᑦ ᐊᒻᒪᓗ ᕿᒥᕐᕈᔭᐅᒐᔭᖅᑐᓂ ᐱᑦᑎᐊᕐᓯᒪᒐᓗᐊᕐᒪᖔᖅ.  

ᐸᕝᕕᓴᓐᓂᖅ 

ᑐᑭᖓ:  

ᐊᑭᓖᖃᑦᑕᓂᐊᖅᑐᑦ ᓄᓘᔮᓕᕆᓂᖅ ᐱᔾᔪᑎᒋᓪᓗᒍ ᐊᖑᓇᓱᒍᓐᓇᓂᙱᑉᐸᑕ ᐅᕝᕙᓘᓐᓃᑦ ᐸᕝᕕᓴᑦᑕᐅᓂᖅᑲᑕ ᐊᖑᓇᓱᑦᑎᓪᓗᒋᑦ.     

ᐱᓕᕆᔾᔪᓯᐅᒐᔭᖅᑐᖅ:  

ᖃᐅᔨᓴᕐᓂᕐᒥ ᐊᑭᒋᒐᔭᖅᑕᖓᓂᒃ ᐃᓱᒪᒋᔭᖃᖃᑦᑕᓂᐊᖅᑐᑦ ᐊᑭᓖᓂᕐᒥᒃ ᐊᑭᒋᒐᔭᖅᑕᖓᓂᒃ ᐊᖑᓇᓱᒋᐊᖅᑎᓪᓗᒋᑦ ᐊᑭᓖᒍᑎᒥᓂᖏᓐᓂᒃ 

ᑭᓯᐊᓂ ᐊᑭᒋᒐᔭᖅᑕᖓᓂᒃ ᐆᒪᔪᐃᑦ ᐱᔾᔪᑎᖃᙱᖔᕐᓗᑎᒃ ᐊᖑᓂᑦᑕᓯᒪᙱᑦᑐᓂᑦ.   

ᐊᑭᓖᒐᔭᖅᑐᑦ ᒪᓕᓪᓗᑎᒃ ᐊᑭᒋᒐᔭᖅᑕᖓᓂᒃ ᐅᑎᕐᕕᒋᓂᐊᕐᓗᒍ ᐊᓯᐅᔨᕕᒥᓂᖓᑦ. ᑮᓇᐅᔭᑎᒍᑦ ᐊᑭᖓ ᑐᑭᑖᕈᑕᐅᖃᑦᑕᓂᐊᖅᑐᖅ 

ᐊᑐᕐᓗᑎᒃ ᑖᒃᑯᓂᖓ ᐊᑭᖏᓐᓂᒃ:   

 ᓂᖀᑦ ᐊᑭᓕᕐᓱᐃᒍᑕᐅᓯᒪᔪᓪᓗ:  ᐊᑭᓕᖅᑕᐅᒐᔭᖅᑐᑦ $100ᓂᑦ ᐊᑐᓂᑦ ᐅᒥᐊᑦ ᐅᕝᕙᓘᓐᓃᑦ ᐊᑐᓂᑦ ᐊᖑᓇᓱᒋᐊᖃᑎᒌᓯᒪᔪᑦ 

ᒪᓕᓪᓗᑎᒃ ᒥᔅᓴᐅᓴᑦᑕᐅᓯᒪᔪᓂᑦ ᐊᑭᖏᓐᓂᒃ ᓂᕿᑖᕈᑕᐅᔭᕆᐊᖃᕐᓂᐊᖅᑐᓂᑦ ᐊᒻᒪᓗ ᐊᓯᖏᓐᓂᒃ ᑭᓱᑖᕈᑕᐅᔭᕆᐊᖃᕐᓂᐊᖅᑐᓂᑦ  

ᐅᑎᕐᓂᐊᕐᓗᑎᒃ ᖃᓄᐃᓕᕕᒥᓂᖓᓐᓄᑦ. 

 ᐅᕐᓱᖅ: ᐅᕐᓴᒍᑎᔅᓴᒥᒃ ᐊᑭᓕᖅᑕᐅᒐᔭᖅᑐᑦ ᒪᓕᓪᓗᑎᒃ ᓄᓇᖓᓐᓂ ᐅᕐᓴᑦᑕᐅᓂᕐᒧᑦ ᐊᑭᒋᕙᑦᖏᓐᓂᒃ. ᐅᕐᓱᑕᕐᓂᖓ 

ᒥᔅᓴᐅᓴᑦᑕᐅᓯᒪᒐᔭᖅᑐᖅ ᓱᓇᒃᑯᑖᖓᑕ ᐅᕐᓱᑕᕐᓂᕐᓴᐅᓂᖓᓂᒃ (ᓲᕐᓗ, ᐊᐅᓚᐅᑏᑦ ᐊᖏᓂᕐᓴᐃᑦ). ᐅᕐᓴᑦᑕᐅᓂᕐᒧᑦ ᐊᑭᖏᑦ 

ᐊᑐᖅᑎᑕᐅᖃᑦᑕᓂᐊᖅᑐᑦ ᐊᔾᔨᒌᑎᑕᐅᓗᑎᒃ ᐃᓘᓐᓇᑎᒃ ᓱᓇᒃᑯᑖᓕᒫᖑᕙᑦᑐᑦ. ᐊᑭᒋᒐᔭᖅᑕᖓ ᖃᐅᔨᓴᖅᑕᐅᑲᓐᓂᖃᑦᑕᔾᔮᖏᑦᑐᖅ 

ᐱᔾᔪᑎᒋᓗᒍ ᓱᓇᒃᑯᑖᖅ ᐊᑐᖅᑕᒥᓂᖓ ᒪᓕᓪᓗᒍ.   

ᐊᑭᒋᒐᔭᖅᑕᖏᓐᓂᒃ ᓇᓗᓇᐃᒃᑯᑕᕐᓂᑦ ᑎᑎᕋᕐᓯᒪᔪᑦ ᐃᑲᔫᑎᖃᖃᑦᑕᓂᐊᕐᖓᑕ ᑐᑭᓯᔭᕆᐊᖃᖅᑎᓪᓗᒋᑦ ᐅᕐᓴᒍᑕᐅᕙᑦᑐᓄᑦ ᐊᑭᓕᐅᑎᔅᓴᓂᑦ. 

ᑖᒃᑯᐊ ᓇᓗᓇᐃᒃᑯᑕᐃᑦ ᐋᖅᑭᐅᒪᑎᑕᐅᖃᑦᑕᓂᐊᖅᑐᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ ᐊᒻᒪᓗ ᓄᑖᙳᕆᐊᖅᑕᐅᒐᔭᕆᐊᔅᓴᖏᓐᓂᒃ 

ᐃᓱᒪᒋᔭᖃᕆᐊᖃᑦᑕᕐᓗᑎᒃ ᓄᑖᙳᕆᐊᕐᓯᕕᒋᕙᑦᑕᖏᓐᓂ ᐆᒪᔪᓕᕆᓂᕐᒧᑦ ᐊᑭᓕᐅᓯᐊᔅᓴᓂᑦ ᑮᓇᐅᔭᓂᑦ.  



ᓄᓘᔮᓕᕆᓂᕐᒥ ᐆᒪᔪᓕᕆᓂᕐᒧᑦ ᐊᑭᓕᐅᓯᐊᔅᓴᑦ ᑮᓇᐅᔭᑦ:  

ᒪᓕᒐᐃᑦ ᐱᓇᓱᐊᖅᑐᓄᑦ  

ᐊᔪᐃᓐᓇᕆᐊᒃᑲᓂᖅᑐᖃᑎᓪᓗᒍ ᐱᓕᕆᓂᐅᖃᑦᑕᓂᐊᖅᑐᑦ  
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑐᑭᓯᐅᒪᔪᑦ ᐃᓛᓐᓂᒃᑯᑦ ᐱᓇᓱᐊᕐᓯᒪᔪᒥᑦ ᐊᔪᐃᓐᓇᕆᐊᒃᑲᓂᖅᑐᖃᕈᒪᖃᑦᑕᓂᐊᕐᖓᑦ ᑐᑭᑖᕈᑎᒥᓂᖓᑦ 

ᐱᔾᔪᑎᒋᓪᓗᒍ ᕿᒥᕐᕈᑎᓪᓗᒋᑦ ᐱᓇᓱᐊᕈᑕᐅᓯᒪᔪᒥ.    

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐅᑉᐱᕈᓱᑦᑐᑦ ᐊᔪᐃᓐᓇᕆᐊᒃᑲᓂᖅᑐᖃᕈᓐᓇᕐᖓᑦ ᑐᑭᑖᕈᑎᖃᖅᑐᒥᓂᐅᑎᓪᓗᒋᑦ ᐱᓇᓱᐊᕈᑕᐅᓯᒪᔪᓂᑦ 

ᐊᑭᓕᐅᓯᐊᔅᓴᓂᑦ. ᐱᖓᓱᐃᓕᖅᑲᖓᔪᑦ ᑐᑭᑖᕈᑕᐅᓪᓗᐊᑕᖃᑦᑕᓂᐊᖅᑐᑦ ᐆᒪᔪᓕᕆᓂᕐᒥ ᐊᑭᓕᐅᓯᐊᔅᓴᓂᑦ ᑮᓇᐅᔭᓂᑦ;  

1. ᐊᖑᓇᓱᑦᑐᓕᕆᔨᒃᑯᓐᓂ ᕿᒥᕐᕈᔭᐅᓗᓂ ᐱᓇᓱᐊᕈᑕᐅᔪᖅ; 

2. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᖃᐅᔨᓴᕐᓗᑎᒃ ᐊᓯᐅᔨᒍᑎᒥᓂᐅᔪᒥᒃ, ᓱᕋᐃᒍᑎᒥᓂᐅᔪᒥᒃ ᐅᕝᕙᓘᓐᓃᑦ ᐸᕝᕕᓴᒍᑎᒥᓂᐅᔪᒥᒃ; 

ᐊᒻᒪᓗ  

3. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᒥᕐᕈᓗᑎᒃ ᐊᑦᑐᐊᒻᒪᖔᖅ ᓄᓘᔮᓕᕆᓂᕐᒧᑦ.   

ᐱᓇᓱᐊᕈᑕᐅᔪᖅ ᐊᖏᖅᑕᐅᖏᑉᐸᑦ ᑖᒃᑯᓇᓂ ᑐᑭᑖᕈᑕᐅᔪᓐᓇᖅᑐᓂᑦ, ᐱᓇᓱᐊᕐᓯᒪᔪᑦ ᐱᕕᖃᕋᔭᖅᑐᑦ ᐊᔪᐃᓐᓇᕆᐊᒃᑲᓐᓂᕈᑎᖃᕐᓂᕐᒥᒃ 

ᑐᑭᑖᕈᑕᐅᓯᒪᔪᒥ.   

ᐃᓘᓐᓇᖏᓐᓄᑦ ᐊᔪᐃᓐᓇᕆᐊᒃᑲᓐᓂᕈᑕᐅᖃᑦᑕᓂᐊᖅᑐᓄᑦ ᐱᓇᓱᐊᕐᓯᒪᔪᖅ ᖃᐅᔨᒃᑲᐃᔭᕆᐊᖃᕋᔭᖅᑐᖅ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᓐᓂ ᐊᔪᐃᓐᓇᕆᐊᒃᑲᓐᓂᕈᑎᖃᕈᒪᓂᐊᕐᒪᖔᖅ ᐊᒻᒪᓗ ᖃᐅᔨᒃᑲᐃᓗᑎᓪᓗ ᐱᔾᔪᑎᖏᓐᓂᒃ ᓱᒻᒪᑦ 

ᐊᔪᐃᓐᓇᕆᐊᒃᑲᓐᓂᕈᑎᖃᕐᒪᖔᖅ.  

ᐊᔪᐃᓐᓇᕆᐊᒃᑲᓂᖅᑐᖃᑐᐊᖅᑲᑦ ᐱᓇᓱᐊᕈᑕᐅᓯᒪᔪᖅ ᓴᖅᑭᖅᑕᐅᒐᔭᖅᑐᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᓯᕗᓕᖅᑎᖏᓐᓄᑦ 

ᑲᑎᒪᔨᓂᑦ ᕿᒥᕐᕈᔭᐅᒐᔭᕐᖓᑦ ᐊᒻᒪᓗ ᑐᑭᑖᕈᑕᐅᒋᐊᒃᑲᓂᕐᓗᓂ. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᓯᕗᓕᖅᑎᖏᑦ ᑲᑎᒪᔨᓂᑦ 

ᐱᖃᑦᑕᕈᓐᓇᕐᒥᔪᑦ ᐊᔪᐃᓐᓇᕆᐊᒃᑲᓐᓂᕈᑕᐅᔪᓂᑦ ᐱᔾᔪᑎᓕᓐᓂᑦ ᑖᒃᑯᓂᖓ ᐱᓇᓱᓂᑦ ᑐᑭᑖᕈᑕᐅᔪᓐᓇᖅᑐᓂᑦ.  

ᐊᔪᐃᓐᓇᕆᐊᒃᑲᓐᓂᕈᑕᐅᓯᒪᔪᒥ ᐃᒫᒃ ᑐᑭᑖᕈᑎᖃᕈᓐᓇᖅᑐᑦ: 

1. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᓯᕗᓕᖅᑎᖏᑦ ᑲᑎᒪᔨᓂᑦ ᐊᖏᖃᑎᖃᕐᓗᑎᒃ ᐱᓇᓱᐊᕐᓯᒪᔪᒥᒃ, ᐱᓇᓱᐊᕈᑕᐅᔪᖅ ᑲᒪᒋᔭᐅᓗᓂ 

ᑕᐃᒫᒃ ᑲᒪᒋᔭᐅᔭᕆᐊᖃᓲᖑᒻᒪᑕ.  

2. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᓯᕗᓕᖅᑎᖏᑦ ᑲᑎᒪᔨᓂᑦ ᐊᖏᖃᑎᖃᙱᓪᓗᑎᒃ ᐱᓇᓱᐊᕐᓯᒪᔪᒥᒃ, ᐱᓇᓱᐊᕈᑕᐅᔪᖅ 

ᐋᒡᒑᖅᑕᐅᓗᓂ.     

ᐊᒥᓲᓂᖏᑦ ᐊᑭᓕᐅᑕᐅᔪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ ᐊᔪᐃᓐᓇᕆᐊᒃᑲᓐᓂᕈᑕᐅᔪᓐᓇᖏᑦᑐᑦ ᐆᒪᔪᓕᕆᓂᕐᒧᑦ ᐊᑭᓕᐅᓯᐊᔅᓴᓂᑦ 

ᑮᓇᐅᔭᓂᑦ.   

ᐆᒪᔪᓕᕆᓂᕐᒧᑦ ᐊᑭᓕᐅᓯᐊᔅᓴᓂᑦ ᑮᓇᐅᔭᓂᑦ ᐊᔪᐃᓐᓇᕆᐊᒃᑲᓂᕐᓯᒪᔪᖃᖅᑎᓪᓗᒍ ᑐᑭᑖᕈᑎᖃᖅᑲᑕ ᓈᒻᒪᒋᔭᐅᙱᑦᑐᒥᒃ, ᐱᓇᓱᐊᕐᓯᒪᔪᖅ 

ᐱᓇᓱᐊᕈᑎᖃᕈᓐᓇᖅᑐᖅ ᒪᓕᓪᓗᒋᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ. ᑕᐃᒪᐃᑎᓪᓗᒋᑦ ᐱᓇᓱᐊᕐᓯᒪᔪᖅ ᐱᓕᕆᖃᑎᖃᖅᑳᕆᐊᖃᕋᔭᖅᑐᖅ 

ᑲᒻᐸᓂᐅᔪᒥᒃ ᐋᖅᑮᓂᐊᕐᖓᑕ ᐱᓇᓱᐊᕈᑎᖓᓂᒃ. ᐱᓕᕆᖃᑎᖃᕐᓂᖓ ᑲᒻᐸᓂᐅᔪᒥᒃ ᐋᖅᑮᒍᑕᐅᙱᑉᐸᑦ ᐱᓇᓱᐊᕐᓯᒪᔪᑦ 

ᐱᓇᓱᐊᕈᑎᒋᓯᒪᔭᖓᓐᓂᒃ ᓄᓇᕗᒥ ᓄᓇᐅᑉ ᖄᖓᓄᑦ ᐱᔪᓐᓇᐅᑎᓕᕆᔨᒃᑯᓐᓅᕈᔾᔨᒍᓐᓇᕋᔭᖅᑐᖅ.  


